
%eynəlxalq hüquq baxımından, 
bu, çox vacib məsələdir. Yəni doğma 
yurdlarından deportasiya olunmuş 
insanların geriyə dönüş hüququnun 
tanınması böyük əhəmiyyət kəsb edir. 
Azərbaycan hakimiyyəti, cəmiyyəti 
bu məsələyə xüsusi diqqət və qayğı 
ilə yanaşır. Xüsusilə dövlət başçısı bu 
məsələnin daim gündəmdə saxlanıl-
ması üçün göstəriş və tapşırıqlarını 
verir. 

;alqımız üçün taleyüklü bu məsələnin 
Milli Məclisdə “Qərbi Azərbaycana qayı-
dış” mövzusunda müzakirələrin aparılması 
Böyük Qayıdışın rəsmi Bakının fəaliyyət 
proqramına çevrilməsinin göstəricisidir. 
Bu istiqamətdə gedən görüş, debat, kon-
frans və müzakirələrdə, eyni zamanda, 
qeyri-hökumət təşkilatlarının da iştirakı 
mövzunun daha geniş arealda rezonans 
qazanmasına öz töhfəsini verir. Yeri gəl-
mişkən, Ermənistan tərəfi bu məsələyə 
qarşı müxtəlif hüquqi və inzibati maneələr 
yaratmaqla məşğuldur. Misal üçün, on-
lar doğma vətənlərinə qayıtmaq istəyən 
soydaşlarımız üçün qondarma hüquqi çə-
tinliklər yaratmaq, məsələni hər vəchlə 
beynəlxalq müstəviyə daşınmasının qar-
şını almaq üçün ən müxtəlif vasitəlrədən 
istifadə edirlər. Belə cəhdlərin özü onların 
narahat olduğunu və bu məsələnin onlar 
üçün nə qədər ciddi şəkil aldığını göstərir. 
Qətiyyətlə deyə bilərik ki, bu istiqamətdə 
çox böyük uğurlar əldə olunub. Dövlətin, 
vətəndaş cəmiyyəti institutlarının və bü-
tövlükdə cəmiyyətin bu mövzuda mövqeyi 
dəqiqdir: Qərbi Azərbaycana Qayıdış Kon-
sepsiyasi mütləq reallaşacaq� Böyük Qayı-
dışdan dönüş olmayacaq�

***
İyunun 11-də Qeyri-Hökumət Təşki-

latlarına Dövlət Dəstəyi Agentliyi (QH-
TDDA) “Qərbi Azərbaycana qayıdış” 
mövzusunda icra edilən QHT layihələri 
ilə bağlı ictimai hesabat xarakterli brifinq 
keçirib. Brifinqdə çıxış edən Agentliyin 
icraçı direktoru Aygün Əliyeva “Qərbi 
Azərbaycana qayıdış” mövzusunun ar-

tıq � ildir qurumun qrant müsabiqələrinin 
prioritet istiqamətlərindən biri olduğu-
nu nəzərə çatdırdı. O dedi ki, bu müddət 
ərzində 50 QHT-nin “İndiki Ermənistan 
ərazisindən qovulmuş azərbaycanlıların 
təhlükəsiz və ləyaqətli şəkildə, sülh yolu 
ilə geriyə qayıtmasının təmin edilməsi 
barədə konsepsiya – Qayıdış Konsepsiya-
sı”nın müvafiq müddəaları ilə əlaqədar 54 
təşəbbüsü dəstəklənib. Hesabat dövründə 
Azərbaycan QHT-ləri beynəlxalq kürsülər-
də – BMT və ATƏT-in müxtəlif toplantı-
larında, dünyanın müxtəlif ölkələrində bu 
mövzuda məsələlər qaldırıb, ictimai dis-
kussiyalar açıb, yan tədbirlər təşkil etməyə 
nail olublar. 

Azərbaycanlıların doğma yurdlarına 
qayıdışı ilə bağlı tədbirlər ABù, Belçika, 
İspaniya, Rumıniya, Polşa, Türkiyə, Öz-
bəkistan, Qazaxıstan kimi ölkələri əhatə 
edib. Onu da qeyd etmək lazımdır ki, 
“Qərbi Azərbaycana qayıdış” istiqaməti 
üzrə QHT-lərin indiki miqyasda fəallığı 
heç vaxt olmayıb. Azərbaycanın vətəndaş 
cəmiyyəti təsisatları haqlı olaraq bu möv-
zuya Qarabağ və ùərqi =əngəzurun azad-
lığından sonra milli ideyanın yeni hədəfi 
kimi yanaşırlar. Əslində, bu cür yanaşma 
ümumxalq arzusunun tezliklə reallığa çev-

rilməsi yolunda cəmiyyətin imkanlarınıb 
səfərbər edilməsi baxımından olduqca 
əhəmiyytlidir. Bu zaman mövzunun mənə-
vi-psixoloji tərəfi də unudulmamalıdır. 

Brifinqdə məlumat verildi ki, 
 QHTDDA 2025-ci il qrant müsabiqəsində 
“Qərbi Azərbaycana qayıdış: maddi-mədə-
ni irs və hüquqlar” istiqaməti üzrə daha 51 
QHT-nin layihəsi dəstəklənib. İl ərzində 
bu mövzuda beynəlxalq təşkilatlar, Avro-
pa və Türk dünyası regionlarında onlarla 
konfrans, sərgi və müxtəlif tədbirlər keçi-
riləcək.

QHTDDA-nın departament direktoru 
Elnur Bağırlı çıxışında qeyd etdi ki, bu-
ilki yeni layihələrdə Qərbi  Azərbaycan 
hekayələrinin daha təsirli vasitələrlə – 
musiqi, bədii nümunələr, ekran əsərləri, 
sənətkarlıq nümunələri əsasında izahı-
na üstünlük verilməsi müşahidə edilir. 
 Monitorinqin nəticələri də göstərir ki, bu 
üsullarda təbliğat diqqəti daha çox cəlb 
edir. Doğrudan da, bu aktual mövzuda 
 ortaya maraqlı əsərlər çıxarılır. Bunlar-
dan biri – “Bizi birləşdirən mədəniyyət” 
İctimai Birliyinin icra etdiyi layihə çərçi-
vəsində “=əngəzur mahnısı” ictimaiyyətə 
təqdim olunacaq. Bu musiqi əsərini Azər-

baycanın tanınmış sənətkarları ifa ediblər. 
Aşıqların konsert proqramları isə tamaşaçı-
lara Qərbi Azərbaycan nisgilini çatdıracaq. 
“Dədə Ələsgər Ocağı” İctimai Birliyinin 
“Ustad Ələsgərin Göyçə harayı – Vətənə 
sarı”, “Ozan dünyası” Aşıq Yaradıcılığının 
Təbliği İctimai Birliyinin “Aşıqlar Qərbi 
Azərbaycanı tərənnüm edir”, Azərbay-
can Aşıqlar Birliyinin “Qərbi Azərbaycan 
aşıqlarının dastan repertuarı” layihələri də 
bu qəbildəndir. Bundan başqa, “Tətbiqi 
sənət nümunələrinin qorunmasına və təbli-
ğinə yardım” İctimai Birliyi Özbəkistanda 
Qərbi Azərbaycan mövzusunda sərgi təşkil 
etməyi planlaşdırır.

***
Brifinqdə o da qeyd olundu ki, QHT-lə-

rin layihələri çərçivəsində “Qərbi azərbay-
canlıların Qars köçü” mövzusunda sənədli 
film hazırlanır. Azərbaycan Ədəbiyyatı 
Fondu isə “Qərbi Azərbaycan əsərlərdə” 
layihəsi çərçivəsində yeni bədii əsərin 
təqdimatını edəcək. Çıxışlarda bildirildi 
ki, “Elmi araşdırmalar” İctimai Birliyi-
nin “İrəvan: hər daşı tarix”, “Dünya gənc 
Türk yazarları” İctimai Birliyinin “Türk 
dünyasında Qərbi Azərbaycan mövzusu” 
və digər layihələr Qərbi Azərbaycanın 

maddi-mədəni irsinə qarşı vandalizmin 
hüquq müstəvisində və digər aspektlərdən 
qiymətləndirilməsinə öz töhfələrini verə-
cəklər.

Brifinq çərçivəsində “Qərbi Azərbay-
cana qayıdış” mövzusunda QHTDDA-nın 
dəstəyi ilə ərsəyə gətirilən layihələrin nə-
ticələrinə dair sərgi təşkil olunub. Burada 
qeyd edildi ki, bu mühüm xətt üzrə son il-
lər QHT-lər 200-dən çox məqalə ilə çıxış 
edib, 15 kitab işıq üzü görüb. “Vətəndaşla-
rın sosial rifahı naminə” İctimai Birliyinin 
“İrəvan: tariximiz, torpağımız, taleyimiz”, 
“Kainat” milli-mənəvi dəyərlərin təbliğinə 
dəstək” İctimai Birliyinin “İrəvan: tarixi 
həqiqətlər və şəxsiyyətlər” kitabları bu 
qəbildəndir. Sərgidə təqdim olunan mate-
riallarda Qərbi Azərbaycan mövzusu tarixi 
ədalət, qayıdış hüququ, fundamental insan 
hüquqları, etnik təmizləmənin ifşası, mo-
noetnik dövlətdə siyasi və hüquqi müba-
rizə obyekti, regionda sabitliyə töhfə verən 
konsepsiya kimi təqdim olunub.

Bu gün Azərbaycan dövləti əzəli tor-
paqlarımıza qayıdış kimi tarixi hüququ-
muzu beynəlxalq birlik qarşısında qaldırır. 
Doğma yurdlarından zorla didərgin salın-
mış soydaşlarımızın oraya qayıdışı onla-
rın danılmaz haqqıdır. Qərbi Azərbaycan 
İcmasının üzvləri ilə görüşdə Prezident 
İlham Əliyev onların əzəli torpaqlarına 
qayıtmalı olduqlarını qətiyyətlə söylədi: 
“Biz hüquqlarımızı sülh yolu ilə təmin et-
mək istəyirik və yenə də deyirəm, bütün 
konvensiyalar bu hüququ tanıyır. Ona görə 
buna nail olmaq üçün biz, o cümlədən bey-
nəlxalq müstəvidə daha fəal olmalıyıq”.

Qərbi azərbaycanlıların öz doğma 
yurdlarına qayıdışı artıq tarixi zərurətə 
çevrilib. Bu, ədalətin bərpası, onların 
təməl hüquqlarının təmin edilməsi olacaq.

Qərbi  Azərbaycana  Qayıdışa  QHT  dəstəyi
Tanınma deportasiya olunmuş xalqın əsas hüquqlarından biridir

Qərbi Azərbaycan bizim tarixi 
torpağımızdır. ùəhərlərin, kənd-
lərin adları Azərbaycan mənşə-
lidir və biz yaxşı bilirik ki, indiki 
Ermənistan ərazisində tarix boyu 
Azərbaycan xalqı yaşayıb. İndi 
əsas vəzifə ondan ibarətdir ki, 
dünya ictimaiyyəti də bunu bilsin.

(əvvəli 1-ci səhifədə)

Onu da nəzərə almaq lazımdır ki, bu 
cür məsləhətləşmələr həm dost və müttə-
fiq, həm də dialoq yolu ilə münasibətləri-
ni yaxşılaşdırmaq istəyən ölkələr arasında 
keçirilir. Bu baxımdan, Kanadanın Azər-
baycanla münasibətləri yaxşılaşdırmaq 
yolu tutduğunu demək üçün əsaslar var.

Məlumdur ki, Azərbaycan xarici 
ölkələrlə münasibətlərini qarşılıqlı hörmət, 
suverenliyə və ərazi bütövlüyünə riayət, 
daxili işlərə qarışmamaq, qarşılıqlı fayda-
lılıq və bərabərlik prinsipləri əsasında qu-
rur. Ölkəmiz həm ikitərəfli münasibətlərin 
inkişafına, həm də beynəlxalq təşkilatlar 
çərçivəsində konstruktiv əməkdaşlığa xü-
susi önəm verir. Bu prinsiplər Kanadaya 
münasibətdə də gözlənilib. Sadəcə olaraq, 
rəsmi Ottava son illər Azərbaycana müna-
sibətdə bir sıra anlaşılmaz hərəkətlərə yol 
verib. Sözsüz ki, bunlardan ən başlıcası 
Kanada hökumətinin Vətən müharibəsi za-
manı sırf ermənipərəst mövqe sərgiləməsi, 
işğalçıları dəstəkləməsi, bizim haqq işi-
mizə kölgə salmaq istəyi idi. Hətta &astin 
Trüdo iqtidarı müharibə zamanı Türkiyəyə 
“Bayraktar TB2” pilotsuz uçuş aparatların-
da istifadə edilən texnologiyanın (kamera-
ların) satışını əsassız olaraq dayandırmışdı. 
Bu addım faktiki olaraq Azərbaycanın hər-
bi texniki imkanlarını hədəf almışdı, çünki 
“Bayraktar TB2”lərdə Kanadaya məxsus 
optik sistemlər istifadə olunurdu.

Kanada hökumətinin ermənipərəst 
addımları müharibədən sonra da bitmək 
bilmirdi. Rəsmi Ottava Azərbaycanın əra-
zi bütövlüyünə açıq dəstək verməkdən 
çəkinir, Trüdo və onun komandası Ermə-
nistanın işğalçılıq siyasətini pisləməkdə 
və ölkəmizin beynəlxalq tanınmış sərhəd-
ləri çərçivəsində ərazi bütövlüyünə dəstək 
göstərməkdə tərəddüdlü davranırdı. Onlar 
balanslı mövqe adı altında Ermənistanın 
maraqlarına uyğun davranış sərgiləyirdilər.

Daha bir haypərəst addım isə erməni 
diasporunun təzyiqi ilə siyasi bəyanatla-
rın verilməsi idi. Sirr deyil ki, Kanadada 
güclü erməni diasporu mövcuddur və bu 
qüvvə İkinci Qarabağ müharibəsi zamanı 
həm ictimai, həm də siyasi çevrələrə təsir 
göstərərək, Azərbaycan əleyhinə ritorika-
nın formalaşmasına çalışıb. Nəticədə bəzi 
kanadalı dövlət xadimləri, o cümlədən 
;arici İşlər Nazirliyi qərəzli və birtərəf-
li mövqedən çıxış edib. Prezident İlham 
Əliyev 2021-ci il mayın 10-da Azərbaycan 
Televiziyasına müsahibəsində bu barədə 
demişdi: “Münaqişə həll olunub, bu, bir. 
Hesab edirəm ki, bu məsələ ilə məşğul 
olmuş tərəflər və bu məsələ ilə məşğul 
olmaq istəyən, – bilmirəm nəyə görə, – 
ölkələr bunu nəzərə alsınlar. Çünki bəzən 
dünyanın o başında yerləşən ölkələr bizim 
münaqişə ilə bağlı, yaxud da ki, Azərbay-

canda gedən proseslərlə bağlı bəyanatlar 
verirlər. Bu, qəbuledilməzdir. Məsələn, 
mən Kanadanı misal gətirə bilərəm. Bu 
yaxınlarda mənə məlumat verildi ki, Kana-
danın ;arici İşlər Nazirliyi Azərbaycanla, 
bizim daxili işlərimizlə bağlı bəyanat ve-
rir. Nə haqqı var? Kim buna belə bir haqq 
verib? Özünü nə sayır Kanada? Bəlkə bu, 
superdövlətdir, biz bilməmişik. Bu, bəlkə 
ikinci Lüksemburqdur, ikinci superdövlət 
yaranıb, bunu bilməmişik. Otursun öz işlə-
ri ilə məşğul olsun«”

Eyni zamanda, Kanada dövlətinin 
adından yayılan bəzi rəsmi sənədlərdə və 
bəyanatlarda “Dağlıq Qarabağ” ifadəsin-
dən istifadə olunurdu ki, bu da Azərbay-
canın suverenliyinə və ərazi bütövlüyünə 
zidd yanaşma sayılırdı. Bu çərçivədə Ka-
nadanın 202�-cü ilin oktyabrında İrəvanda 
səfirlik açması da diqqətdən yayınmama-
lıdır. Səfirliyin təntənəli açılış mərasiminə 
o vaxtkı xarici işlər naziri Melani &oli 
şəxsən təşrif buyurmuşdu. Münasibətlərə 
xələl gətirən digər addım Kanadanın Av-
ropa İttifaqının (Aİ) Ermənistandakı mülki 
adlansa da, özü yarımhərbiləşmiş missiya-
sına qoşulması oldu. Bu addım bölgədəki 
reallıqlara və balanslı yanaşma prinsipinə 
zidd olmaqla Ermənistanın, guya, təhlükə 
altında olan tərəf kimi təqdim edilməsinə 
xidmət edir və Azərbaycanın haqlı mövqe-
yinə qarşı qeyri-obyektiv yanaşmanın 
göstəricisidir. Kanada bu qərarı ilə bölgə-

dəki gərginliyi azaltmaq əvəzinə, birtərəfli 
maraqlara xidmət edən formatda yer almış 
oldu. Missiyanın mandatı nə qədər “mül-
ki” olsa da, onun arxasında geosiyasi ma-
raqlar və regiondakı qüvvələr balansına 

müdaxilə cəhdləri dayanır. Bu cür yanaş-
ma isə regionda sülhün və sabitliyin bərqə-
rar olmasına deyil, yeni gərginlik ocağının 
yaranmasına əsas verir.

Prezident İlham Əliyev 2024-cü il 

dekabrın 17-də rusiyalı jurnalist Dmitri 
Kiselyova müsahibəsində Kanadanın Aİ 
missiyasına qoşulması ilə bağlı demişdi: 
“Bundan sonra bu missiya bizimlə razılaş-
dırılmadan uzadıldı və arqument bundan 
ibarət idi: niyə sizinlə razılaşdırmalıyıq, 
axı, bu missiya Ermənistan ərazisindədir. 
Bizim isə arqumentimiz belə idi: razılığa 
gələndə siz niyə bizimlə razılaşdırdınız? 
Axı, belə olmaz. Sonra onların sayı 200 
nəfərdən çox artırıldı. Bundan başqa, bu 
missiya tədricən NATO-nun missiyasına 
çevrildi, oraya Kanadanın nümayəndələri 
qoşuldu. Beləliklə, bu, bizim razılığa gələ-
cəyimiz ikinci maddədir«”

Bütün bu addımlar Azərbaycan tərəfi-
nin haqlı etirazına səbəb olur. Bakıda ke-
çirilən ilk siyasi məsləhətləşmə isə Kana-
danın Azərbaycanın regionda və dünyada 
oynadığı rolun önəmini başa düşməsinin 
ilk işartısı sayıla bilər. Bu məsləhətləş-
mə tərəflər arasında dialoqun institusio-
nal əsasda davam etdirilməsi baxımından 
mühüm addımdır. Kanada uzun müddət 
Azərbaycanla münasibətlərə lazımi diqqət 
göstərməsə də, regionda dəyişən geosi-
yasi reallıqlar bu yanaşmanı yenidən qiy-
mətləndirməyə vadar edir. Azərbaycan bu 
platformanı qarşılıqlı maraqlara əsaslanan 
əməkdaşlıq üçün açıq dialoq imkanı kimi 
qiymətləndirir. Enerji təhlükəsizliyi, nəq-
liyyat-kommunikasiya layihələri və mul-
tikultural dəyərlər kimi sahələr Kanada 
üçün də əməkdaşlıq baxımından cəlbedici 
istiqamətlərdir. Əgər bu təmaslar davamlı 
xarakter alsa, iki ölkə arasında münasibət-
lərin keyfiyyətcə yeni mərhələyə qədəm 
qoyması mümkündür.

Üstəlik, nəzərə almaq lazımdır ki, daha 
Fransanın təsiri altında olan, fransız kökən-
li (frankofon) &astin Trüdo Kanadanın baş 
naziri, onun kimi frankofon Melani &oli 
isə xarici işlər naziri deyil. Bu isə o demək-
dir ki, Ottavanın xarici siyasətində Parisin 
təsiri əvvəlki qədər güclü deyil. Yeni geosi-
yasi reallıqlar Kanadanın da daha müstəqil 
və praqmatik mövqe sərgiləməsini zəruri 
edir. Rəsmi Bakı bu dəyişiklikləri düzgün 
qiymətləndirərək, ikitərəfli münasibətlərin 
canlandırılması üçün əlverişli diplomatik 
mühit formalaşdırmağa çalışır. Kanadanın 
&ənubi Qafqazdakı proseslərə balanslı ya-
naşması onun beynəlxalq imicinə və regi-
ondakı nüfuzuna müsbət təsir göstərə bilər. 
Artıq tərəflər arasında başlanan siyasi məs-
ləhətləşmələr bu baxımdan yeni imkanlar 
açır və münasibətlərin gələcəyinə ümid 
yaradır. 2025-ci ilin martından Kanada Li-
berallar Partiyasının lideri və Baş naziri se-
çilən Mark Karninin rəhbərliyi ilə Kanada 
xarici siyasətdə daha rasional və praqmatik 
xətt izləyərsə, bu, Bakı–Ottava münasibət-
lərinin inkişafına ciddi təkan verə bilər.

– Azərbaycan və Kanada arasında 
Bakıda keçirilən ilk siyasi məsləhət-
ləşmələr ikitərəfli münasibətlərdə yeni 
mərhələnin başlandığını göstərir. Bu 
təşəbbüs Azərbaycanın artan beynəlxalq 
nüfuzunun və regionda formalaşdırdığı 
sabitləşdirici rolun Kanadada da getdikcə 
daha aydın şəkildə dərk olunmağa baş-
ladığının göstəricisidir. Siyasi məsləhət-
ləşmələr zamanı enerji təhlükəsizliyi, 
nəqliyyat-kommunikasiya xətləri, iqlim 
dəyişikliyi və multikultural dəyərlər kimi 
aktual mövzuların müzakirəsi, tərəflə-
rin əməkdaşlıq potensialını tam şəkildə 
dəyərləndirməyə çalışdıqlarını ortaya 
qoyur. Kanada üçün bu dialoq, &ənubi 
Qafqaz siyasətində daha balanslı və ob-
yektiv yanaşmanın əsasını formalaşdıra 
bilər. Əgər bu təmaslar ardıcıl və davamlı 
xarakter alsa, gələcəkdə qarşılıqlı səfərlər 

və konkret layihələr çərçivəsində əmək-
daşlığın dərinləşməsi mümkündür.

Azərbaycan tərəfi bu məsləhətləşmə-
ni yalnız protokol xarakterli tədbir kimi 
deyil, konkret nəticələrə hesablanmış 
dialoq platforması kimi dəyərləndirir. 
İkitərəfli münasibətlərin fəallaşması Ka-
nadanın &ənubi Qafqazda konstruktiv 
mövqe tutmasına, bölgədə sülh və əmək-
daşlığın təşviqinə töhfə verə bilər. Eyni 
zamanda, bu cür məsləhətləşmələr Ermə-
nistan–Azərbaycan münasibətlərinə dair 
obyektiv yanaşmanın formalaşmasına da 
xidmət edir.

